
lIl. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

RESOLUCION do 22 de setembro de 2012, da Direccién Xeral de Educacion,
Formacién Profesional e Innovacion Educativa, pola que se establece o perfil
do programa de cualificacién profesional inicial de traslado e mobilizacién en
centros sanitarios en Galicia.

O Real decreto 1790/2011, do 16 de decembro, estableceu, entre outras, as cualifica-
cions profesionais de nivel 1 de traslado e mobilizacion de usuarios/as e/ou pacientes, do-
cumentacion e materiais en centros sanitarios, asi como os modulos formativos asociados
as unidades de competencia de que se componen.

O Decreto 114/2010, do 1 de xullo, polo que se establece a ordenacion xeral da for-
macion profesional do sistema educativo de Galicia, recolle, na sua disposicién adicional
terceira, que os modulos especificos asociados a unidades de competencia de cualifica-
cions profesionais de nivel 1, incluidos nos programas de cualificacion profesional inicial,
desenvolven a competencia do perfil profesional, e formaran parte da formacion profesio-
nal do sistema educativo, e determina que a conselleria con competencias en materia de
educacion establecera o curriculo dos médulos especificos dos respectivos perfis profesio-
nais, conforme o tecido produtivo de Galicia.

A Orde do 13 de xullo de 2011, pola que se regulan os programas de cualificacion pro-
fesional inicial na Comunidade Autdbnoma de Galicia, establece, no seu artigo 7, que os
curriculos dos médulos especificos dos perfis profesionais que se establezan, se desen-
volveran por medio de resolucion da Direccidon Xeral de Educaciéon, Formacién Profesional
e Innovacion Educativa, e que deberan tomar como referencia os moédulos formativos aso-
ciados as unidades de competencia que inclua o perfil.

Na sua virtude, esta direccion xeral

RESOLVE:

Primeiro. Obxecto

Esta resolucion ten por obxecto o establecemento do perfil profesional do programa de
cualificacion profesional inicial de traslado e mobilizacién en centros sanitarios en Galicia.

Segundo. Identificacion

O programa de cualificacion profesional inicial de traslado e mobilizaciéon en centros
sanitarios queda identificado polos seguintes elementos:

— Denominacion: traslado e mobilizacion en centros sanitarios.
— Nivel: programa de cualificacién profesional inicial.

— Duracion: 580 horas.

— Familia profesional: sanitaria.

Terceiro. Competencia xeral

Colaborar na mobilizacion e realizar o traslado e a atencion das persoas usuarias e/
ou pacientes dun centro sanitario, asi como a ordenacion e o traslado de documentos e
materiais deste, utilizando as técnicas, os equipamentos e os materiais accesorios, baixo
a supervision do persoal correspondente, para garantir a integridade e a seguridade de
persoas usuarias e/ou pacientes, cumprindo os protocolos e/ou a normativa aplicable nos
centros sanitarios.

Cuarto. Competencias profesionais, persoais e sociais

As competencias profesionais, persoais e sociais deste programa de cualificacion pro-
fesional inicial son as que se relacionan:

a) Ordenar os documentos recibidos nos servizos xerais do centro sanitario, clasifican-
doos por servizos, para os identificar con axilidade e poder trasladalos ao lugar de destino.

b) Trasladar o material e os equipamentos sanitarios e non sanitarios baixo a supervi-
sion da persoa responsable destes, e colocalos no seu lugar de destino para garantir a sua
disponibilidade.

c¢) Informar e atender o publico ofrecendo as indicacions basicas para favorecer o fun-
cionamento do centro sanitario.

d) Atender as persoas usuarias e/ou pacientes de xeito claro e conciso, ofrecendo as
indicacions basicas para mellorar a utilizacion dos servizos e favorecer a axilidade dos tra-
mites destes, no centro de atencién primaria.

e) Colaborar na mobilizacion de pacientes para axudar o persoal de enfermaria baixo
a sua supervision a realizar os cometidos asistenciais, para o mellor desenvolvemento da
atencién ao paciente, adecuandoas as necesidades deste.

f) Asistir o persoal sanitario baixo a sua supervision na inmobilizacion e suxeicion de
pacientes, para lles realizar as manobras sanitarias, evitando a aparicién de lesions e ga-
rantindo a sua seguridade fisica.

g) Trasladar pacientes baixo a supervision do persoal de enfermaria, para realizar as
probas técnicas solicitadas polo persoal facultativo, ou en caso de emerxencia do centro
sanitario, garantindo a seguridade do paciente.

h) Trasladar cadaveres, fetos e amputacions para seren estudados e/ou recollidos polos
servizos funerarios, cumprindo as medidas hixiénico-sanitarias e preservando as condi-
cions de conservacion dos restos organicos, atendendo aos protocolos establecidos.

i) Colaborar na mobilizacién de pacientes e preparar a mesa cirurxica e 0s seus acce-
sorios conforme os protocolos e as normas de asepsia do centro sanitario, baixo a super-
vision do persoal de enfermaria, para que o persoal facultativo poida proceder a efectuar
as operacions cirurxicas.

j) Realizar as mobilizacions, inmobilizacions e suxeicions de pacientes nas unidades de
coidados intensivos (de agora en adiante UCI), de vixilancia intensiva (de agora en adian-
te UVI) e de grandes queimados, colaborando co persoal correspondente de cada unidade
e seguindo as normas do centro sanitario, para axudar o persoal de enfermaria a realizar
os coidados dos pacientes, e baixo a sua supervision.

k) Trasladar, colocar e espir o cadaver, asi como a preparacion da sala e do instrumental
de autopsias, para poder levar a cabo o estudo forense, asegurando que estea todo prepa-
rado para poder realizar o estudo, baixo a supervision do persoal responsable.

I) Demostrar certa autonomia na resolucion de pequenas continxencias relacionadas
coa sua actividade.

m) Cumprir as normas de seguridade, saude e proteccién ambiental, detectando e pre-
vindo os riscos asociados ao posto de traballo.

n) Comunicarse eficazmente coas persoas axeitadas en cada momento, respectando as
canles establecidas na organizacion.

A) Manter habitos de orde, puntualidade, responsabilidade e pulcritude ao longo da ac-
tividade.

0) Demostrar as actitudes de cortesia, respecto e discrecion requiridas na atencion a
pacientes.

p) Actuar con confianza na propia capacidade profesional e prestar atencion as innova-
ciéns que se produzan dentro do sector e que poidan fomentar o propio desenvolvemento
profesional.

Quinto. Relacion de cualificacions e unidades de competencia do Catéalogo Nacional
das Cualificacions Profesionais incluidas no perfil profesional

Cualificacions profesionais completas incluidas no perfil:

Traslado e mobilizacion de usuarios/as e/ou pacientes, documentaciéon e materiais en
centros sanitarios, SAN668_1 (Real decreto 1790/2011, do 16 de decembro), que abran-
gue as seguintes unidades de competencia:

— UC2251_1: ordenar e trasladar os documentos, materiais e equipamentos dun centro
sanitario, e proporcionar a informacién demandada.

— UC2252_1: trasladar e colaborar na mobilizacién de pacientes, cadaveres, amputa-
cions e fetos tanto no acceso como nas unidades de hospitalizacion dun centro sanitario,
baixo a supervision do persoal responsable.

— UC2253 _1: trasladar e colaborar na mobilizacién e na inmobilizacién de pacientes en
unidades especiais, baixo a supervision do persoal responsable.

Sexto. Contorno profesional

1. Ambito profesional: desenvolve a sua actividade profesional por conta allea en ins-
titucidons ou centros sanitarios de saude, publicos ou privados, en atencién primaria ou
especializada. Actua baixo a supervision do persoal responsable.

2. Sectores produtivos: sitlase no sector dos centros sanitarios, nos ambitos publico e
privado. Podera desenvolver as suas funcidns nos seguintes espazos: centros sanitarios
de atencion primaria e de atencion especializada, e centros de rehabilitacion, no ambito
sanitario.

3. Ocupacions e postos de traballo mais salientables.

— Celador/ora de institucions sanitarias.

— Celador/ora de unidades de hospitalizacién de centros sanitarios.
— Celador/ora de unidades especiais de centros sanitarios.

— Celador/ora de centros de atencién primaria.

— Celador/ora de almacén.

— Celador/ora de autopsias.

Sétimo. Moddulos especificos

1. Os modulos especificos deste perfil profesional, que toman como referentes os mo-
dulos formativos asociados as unidades de competencia de que se compdn, quedan des-
envolvidos no anexo | desta resolucion.

2. Son os que se relacionan:

— MEO0149. Comunicacion de informacioén, e ordenacion e traslado de documentos, ma-
teriais e equipamentos.

— MEO0150. Mobilizacién, traslado e colocacion nas unidades de hospitalizacion.
— MEO151. Mobilizacién, traslado e colocacion en servizos especiais.

— MEO0152. Formacion en centros de traballo.

Oitavo. Espazos e equipamentos

1. Os espazos e 0s equipamentos minimos necesarios para o desenvolvemento das
ensinanzas deste perfil profesional son os establecidos no anexo Il desta resolucion.

2. Os espazos formativos establecidos poden ser ocupados por diferentes grupos de
alumnado.

3. Non compre que os espazos formativos identificados se diferencien mediante pecha-
mentos.

Noveno. Profesorado e persoas formadoras

1. A atribucion docente dos moédulos especificos que constitien as ensinanzas deste
perfil profesional nos programas de cualificacién profesional inicial impartidos en centros
de ensino publicos dependentes da Conselleria de Cultura, Educacién e Ordenacion Uni-
versitaria establécese no anexo Il A) desta resolucion.

2. As titulaciéns requiridas para a imparticion dos moédulos especificos que conforman o
perfil profesional nos programas de cualificacion profesional inicial para os centros de titu-
laridade privada ou doutras administracions distintas da educativa establécense no anexo
[Il B) desta resolucion.

3. O perfil das persoas formadoras que impartan os moédulos especificos en contornos
produtivos establécese no anexo IV desta resolucion.

Décimo. Relacion de modulos especificos coas unidades de competencia do Catalogo
Nacional de Cualificacions Profesionais que inclie o programa

A relacion dos maédulos especificos coas unidades de competencia do Catalogo Nacio-
nal de Cualificacions Profesionais que inclie o programa é a que figura na taboa que se
inclue como anexo V desta resolucion.

Décimo primeiro. Distribucion horaria dos médulos especificos

A distribucion horaria dos moédulos especificos cursados en contornos non produtivos
especificase no anexo VI desta resolucion.

Disposicion derradeira. Entrada en vigor

Esta resolucién entrara en vigor a partir do dia seguinte ao da sua publicacion no Diario
Oficial de Galicia.

Santiago de Compostela, 22 de setembro de 2012

Manuel Corredoira Lopez
Director xeral de Educacion, Formacion Profesional e Innovacion Educativa

1. Anexo |. Médulos especificos.

1.1. Mdédulo especifico: comunicacién de informacion, e ordenacion e traslado de docu-
mentos, materiais e equipamentos.

» Codigo: ME0149.
* Duracion: 70 horas.
1.1.1. Resultados de aprendizaxe e criterios de avaliacion.

* RA1. Clasifica a documentacién utilizada nun centro sanitario (formularios, peticiéns
de citas, probas diagnodsticas etc.), tendo en conta as suas caracteristicas e a urxencia do
documento.

— CA1.1. Categorizouse a recepcion de documentacion e correspondencia, tendo en
conta os departamentos e os servizos dun centro sanitario.

— CA1.2. Tramitaronse con celeridade, nun suposto practico nun centro sanitario, as
comunicacions verbais encomendadas polos seus superiores.

— CA1.3. Trasladaronse os documentos, nun suposto practico nun centro sanitario, se-
gundo as suas caracteristicas, e fixéronselle chegar ao destinatario as comunicacions ver-
bais que se reciban.

— CA1.4. Clasificouse a documentacion e a correspondencia, nun suposto practico nun
centro sanitario, seguindo os criterios de ordenacioén especificos de cada arquivador.

— CA1.5. Identificaronse os impresos e os documentos dun centro sanitario, indicando o
seu destino, logo de contrastar o seu contido.

— CA1.6. Relacionouse a documentacién e a correspondencia co seu respectivo desti-
no, respectando a tramitacion establecida nunha suposta distribucion.

— CA1.7. Dispuxéronse os arquivadores mediante unha estrutura que asigne un espazo
especifico a cada servizo.

— CA1.8. Levaronse a cabo os procesos de reprografia, para manter o abastecemento
de impresos e documentacion que precise un centro sanitario, utilizando para iso as ma-
quinas existentes.

* RA2. Aplica técnicas de manipulacion de materiais e equipamentos sanitarios e non
sanitarios, valorando a forma de manexo segundo o tipo de material ou de equipamento
que cumpra trasladar ou instalar.

— CA2.1. Asignouse o0 medio de transporte, nun suposto practico nun centro sanitario,
en funcion do material sanitario e non sanitario que cumpra trasladar, tendo en conta as
caracteristicas deste.

— CA2.2. Realizouse o traslado e a colocacion dos aparellos sanitarios, a maquinaria
e as axudas técnicas, nun suposto practico nun centro sanitario, tendo en conta as suas
caracteristicas e evitando situacions de risco.

— CA2.3. Xestionouse o transporte de preparacions, soros e unidoses, nun suposto
practico nun centro sanitario, tendo en conta a solicitude do pedido polo servizo de destino.

— CA2.4. Describironse as existencias do material de farmacia e/ou almacén dun deter-
minado centro sanitario, se se destinan tanto ao seu depdsito como a sua distribucion a
outros servizos, segundo as pautas preestablecidas, para efectuar o reconto e a compro-
bacion das existencias.

— CA2.5. Identificouse, nun suposto practico, o modo de distribucién dos pedidos reali-
zados polos servizos, mediante o correspondente formulario, favorecendo que cheguen ao
seu destino.

— CA2.6. Describiuse o carro para o transporte de lenzaria segundo o contido que haxa
que trasladar.

— CAZ2.7. Identificaronse e recofiecéronse as anomalias ou deficiencias do material dun
servizo determinado, para mellorar a calidade deste.

* RA3. Define o funcionamento dun centro sanitario no relativo a atenciéon ao publico,
tendo en conta protocolos establecidos.

— CA3.1. Informouse unha persoa usuaria e/ou un paciente que se presente nun mostra-
dor de informacién, nun suposto practico de atencion ao publico, utilizando unha linguaxe
clara e precisa.

— CA3.2. Recofiecéronse as normas internas dun centro sanitario, segundo os criterios
establecidos para o seu cumprimento polas persoas usuarias e/ou pacientes.

— CA3.3. Describironse tanto as técnicas de primeiros auxilios basicos como o plan de
emerxencia dun centro sanitario, segundo os protocolos establecidos nese centro para
estes casos.

— CA3.4. Describiuse a forma e actitude na atencién ao publico nun centro sanitario, en
funcion da canle de comunicacion.

* RA4. Explica o proceso de atencion ao publico nun centro de atencion primaria, consi-
derando posibles tramites, para ofrecer a informacién requirida.

— CA4.1. Obtivéronse datos dunha persoa usuaria e/ou paciente, nun suposto practico
de atencion ao publico, mediante a solicitude dunha tarxeta sanitaria para a sua identifica-
cion.

— CA4.2. Ordenaronse, nun suposto practico de atencion ao publico, mediante criterios
de preferencia establecidos nun centro asistencial, as citas as persoas usuarias e/ou pa-
cientes, utilizando para iso programas informaticos destinados para tal efecto.

— CA4.3. Atendeuse, nun suposto practico de atencion ao publico o servizo telefénico ao
longo dunha xornada, mantendo unha atencién continuada.

1.1.2. Contidos basicos.
— Ordenacion da documentacion dos servizos xerais dun centro sanitario por servizos.

» Centros sanitarios: tipos; estrutura funcional e organica. Caracteristicas e clases de
documentos.

» Urxencia e outras prioridades.
* Clasificacién de documentacion.

« Categorizacion da distribucion da documentacion e da correspondencia. Funciona-
mento de maquinaria de reprografia e informatica basica. Contaxe de material de farmacia
e almacén.

* Plans de emerxencia.

* Normativa sobre riscos laborais.

— Manexo e traslado do material e dos equipamentos dun centro sanitario.
* Manexo e traslado de material.

* Transporte: clases.

* Aparellos sanitarios, maquinaria e axudas técnicas: tipos e protocolos.

* Distribucion de unidoses e soros.

+ Control de existencias e recepcién de produtos.

* Prevencion de riscos en relacion aos materiais e aos equipamentos dun centro sani-
tario.

— Atencion do persoal celador a persoas usuarias e/ou pacientes dun centro sanitario.
 Datos da tarxeta sanitaria.

 Habilidades de comunicacion.

* Técnicas de comunicacion: verbal e non verbal.

* Tipos de informacion. Confidencialidade.

» Técnicas de primeiros auxilios basicos.

* Dereitos e deberes de pacientes, persoas usuarias e familiares.

1.1.3. Orientacions pedagoxicas.

Este modulo especifico contén a formacion asociada a funcion de ordenar e trasladar

documentos, materiais e equipamentos dun centro sanitario, e proporcionar a informacion
demandada.

A definicién desta funcion e as lifias de actuacion no proceso de ensino e aprendizaxe
que permiten alcanzar os obxectivos do médulo han versar sobre:

— Ordenacion dos documentos recibidos nos servizos xerais do centro sanitario.

— Traslado do material e dos equipamentos sanitarios e non sanitarios baixo a supervi-
sion da persoa responsable destes.

— Informacion e atencion ao publico ofrecendo as indicacidns basicas para favorecer o
funcionamento do centro sanitario.

— Atencion a persoa usuaria e/ou paciente, de xeito claro e conciso, ofrecendo as indica-
cions basicas para mellorar a utilizacion dos servizos e favorecer a axilidade dos tramites
destes.

1.2. Modulo especifico: mobilizacién, traslado e colocacion nas unidades de hospitali-
zacion.

» Cédigo: ME0150.
* Duracién: 210 horas.
1.2.1. Resultados de aprendizaxe e criterios de avaliacion.

* RA1. Determina o proceso das mobilizaciéns, en funciéon dos cometidos asistenciais
que necesita un determinado paciente.

— CA1.1. Identificaronse as caracteristicas do paciente nun suposto practico, logo da
informacion do persoal sanitario, para o mobilizar.

— CA1.2. Colaborouse co persoal sanitario na mobilizacién dun paciente encamado, nun
suposto practico, seguindo a normativa e os protocolos establecidos de ergonomia.

— CA1.3. Identificouse a transferencia que haxa que efectuar a un paciente, nun suposto
practico, en funcién das caracteristicas individuais deste e do tipo de axuda que requira.

— CA1.4. Detallaronse as axudas técnicas utilizadas na mobilizacidon dun paciente, des-
cribindo as indicacions, o funcionamento e o manexo destas.

— CA1.5. Describironse as necesidades asistenciais dun paciente, atendendo as carac-
teristicas deste.

— CA1.6. Definironse as posturas de colocacién dun paciente en relacion aos coidados
do persoal de enfermaria, atendendo aos protocolos preestablecidos.

* RA2. Aplica as técnicas e os procedementos para utilizar na inmobilizacion e na suxei-
cion dun paciente, atendendo as caracteristicas fisicas deste.

— CA2.1. Identificaronse as caracteristicas dun paciente, logo da informacion do persoal
sanitario, para a sua suxeicion ou inmobilizacion.

— CA2.2. Analizaronse as medidas de prevencion de aparicion de lesions, nun suposto
practico, seguindo as indicacions do persoal sanitario.

— CAZ2.3. Detallaronse as medidas e os medios de suxeicidn que se utilizan para a inmo-
bilizacion ou a suxeicidn dun paciente, seguindo os protocolos preestablecidos.

* RA3. Identifica as caracteristicas e o funcionamento de equipamentos de traslado de
pacientes, en relacion coas caracteristicas destes.

— CA3.1. Comprobaronse as partes dunha solicitude, nun suposto practico nun centro
de saude, e verificouse a identificacion do paciente e o servizo de referencia.

— CA3.2. Analizouse, nun suposto practico nun centro de saude, a situacién das espe-
cialidades e das exploracions técnicas deste, e describironse as suas dependencias, para
trasladar o paciente.

— CA3.3. Estableceuse o percorrido que cumprira realizar nun traslado, nun suposto
practico nun centro de saude, e recofieceuse a estrutura e os lugares permitidos para cir-
cular.

— CA3.4. Considerouse a velocidade e o material accesorio no traslado dun paciente,
nun suposto practico nun centro de saude, tendo en conta a sua gravidade, as necesidades
e as caracteristicas da estrutura dun centro sanitario.

— CA3.5. Detallaronse os equipamentos utilizados segundo as necesidades do paciente
e explicaronse as suas indicacions, o seu funcionamento e o seu manexo.

— CA3.6. Recorieceuse o0 medio de transporte para realizar o traslado dun paciente,
atendendo as suas caracteristicas.

— CA3.7. Identificouse a documentacion dun paciente que cumpra levar no traslado des-
te para uso do persoal destinado para tal fin, tendo en conta a lexislacion en materia de
proteccion de datos e de documentacion clinica.

— CA3.8. Reconecéronse os efectos dun paciente e garantiuse que pertenzan a el, para
evitar a sua perda no traslado.

— CA3.9. Enumeraronse as accions de evacuacion dun centro sanitario e seleccionouse
o método de evacuacion en funcién das caracteristicas do paciente e do plan de emerxen-
cias e catastrofes do centro.

* RA4. Define as medidas hixiénicas, de autoproteccién e conservacion de cadaveres,
fetos e amputacions, e trasladanse segundo protocolos preestablecidos.

— CA4.1. Diferenciouse a documentacion que debe acompanar os cadaveres, os fetos e
as amputacioéns, e comprobaronse os datos de identificacion destes.

— CA4.2. Relacionaronse os cadaveres, os fetos e as amputacions cos envases e 0s
medios de transporte correspondentes a cada un deles, seguindo as normas hixiénico-
sanitarias establecidas nos centros sanitarios.

— CA4.3. Relacionaronse os cadaveres, os fetos e as amputacions co seu destino final,
nun suposto practico, asegurando a distribucion destes e seguindo os protocolos estable-
cidos.

— CA4 4. |dentificaronse as normas sobre hixiene e autoproteccion para realizar o tras-
lado dos cadaveres, os fetos e as amputacions, en funcion dos protocolos preestablecidos
nun centro sanitario.

1.2.2. Contidos basicos.
— Pacientes dun centro sanitario.
 Caracteristicas.

* Tipoloxia en funcién da patoloxia.

— Posiciéns anatémicas en funcién da patoloxia, na unidade de hospitalizacién dun cen-
tro sanitario.

» Anatomia basica en funcién das mobilizacions e dos traslados que cumpra realizar.
* Tipos.

— Técnicas de actuacion cos pacientes e a sua aplicacion.

* Suxeicidon: medidas e medios.

* Inmobilizacion: medidas e medios.

* lllamento de pacientes: tipos, materiais e medidas.

* Traslado: técnicas, métodos de evacuacion, medios de transporte e tipos (pacientes,
cadaveres, amputacions e fetos).

* Transferencias: tipos e métodos.

— Axudas técnicas para a mobilidade: tipos e caracteristicas.
* Muletas.

* Baston.

* Andadores.

* Cinto de traslado.

+ Cadeiras de rodas e o0s seus accesorios.
» Camas e padiolas.

 Guindastres.

* Culleres.

* Taboas.

* Rolos de transporte.

— Documentacion e lexislacion relativa a mobilizacién de pacientes.
* Servizos dun centro sanitario.

* Plan de emerxencias e catastrofes.

* Impresos de peticidons de proba.

* Protocolos de suxeicion mecanica.

* Normativa de hixiene preventiva.

* Normativa sobre riscos laborais.

» Normativa sobre proteccion de datos e de documentacion clinica.
* Protocolos de traslado.

* Protocolos de ergonomia.

* Dereitos e deberes do paciente.

1.2.3. Orientacions pedagoxicas.

Este médulo especifico contén a formacion asociada a funcion de traslado e colabora-
cion na mobilizacién de pacientes, cadaveres, amputacions e fetos tanto no acceso como
nas unidades de hospitalizacién dun centro sanitario, baixo a supervision do persoal res-
ponsable.

A definicion desta funcién e as lifas de actuacion no proceso de ensino e aprendizaxe
que permiten alcanzar os obxectivos do médulo han versar sobre:

— Colaboracién na mobilizacién de pacientes para axudar o persoal de enfermaria.

— Asistencia ao persoal sanitario na inmobilizacion e na suxeicion de pacientes para lles
realizar as manobras sanitarias.

— Traslado do paciente para realizar as probas técnicas solicitadas polo persoal facultati-
VO, ou en caso de emerxencia, do centro sanitario, atendendo aos protocolos establecidos.

— Traslado de cadaveres, fetos e amputacions para seren estudados e/ou recollidos
polos servizos funerarios cumprindo as medidas hixiénico-sanitarias e preservando as con-
dicions de conservacion dos restos organicos.

1.3. Mddulo especifico: mobilizacion, traslado e colocacién en servizos especiais.
» Cédigo: MEO151.

* Duracion: 140 horas.

1.3.1. Resultados de aprendizaxe e criterios de avaliacion.

* RA1. Describe as tarefas propias nunha area cirurxica tendo en conta protocolos e
normas de asepsia preestablecidas.

— CA1.1. Relacionaronse as caracteristicas dun paciente dunha area cirurxica coa pro-
blematica que presenta, protexendo a integridade deste.

— CA1.2. IdentificAronse as mesas cirlrxicas e os seus accesorios, tendo en conta as
caracteristicas e as necesidades dun paciente.

— CA1.3. Colocouse o paciente na mesa cirlrxica, nun suposto practico, na posiciéon
cirurxica determinada polo persoal destinado para tal fin, extremando as medidas de se-
guridade, para evitar agravar a sua situacion e seguindo os protocolos establecidos de
ergonomia.

— CA1.4. Mobilizaronse os pacientes durante as intervencions cirurxicas, nun suposto
practico, seguindo os protocolos e as normas de asepsia do centro sanitario.

* RA2. Determina o proceso de actuacién en unidades de coidados intensivos (UCI), de
vixilancia intensiva (UVI) e de grandes queimados, tendo en conta normas e procedemen-
tos predefinidos nesas unidades.

— CA2.1. Identificaronse as caracteristicas dos seus pacientes, nun suposto practico
na UCI, na UVI e en unidades de grandes queimados, en coordinacién co persoal desas
unidades, segundo os criterios establecidos para iso.

— CA2.2. Manexaronse os aparellos e os utensilios requiridos para a mobilizaciéon dun
paciente, nun suposto practico na UCI, na UVI e en unidades de grandes queimados, evi-
tando agravar a sua situacién, segundo os criterios establecidos para iso e seguindo os
protocolos establecidos de ergonomia.

— CAZ2.3. Inmobilizaronse ou suxeitaronse os pacientes, nun suposto practico na UCI, na
UVI e en unidades de grandes queimados, tendo en conta as caracteristicas destes e os
aparellos aos que estean conectados.

— CA2.4. Identificaronse as medidas de prevencion de transmision de infecciéns, tendo
en conta os protocolos de illamento da UCI, da UVI e da unidade de grandes queimados.

— CA2.5. Recornecéronse os tipos de transmisién de doenzas, cofiecendo e valorando
os protocolos de asepsia da UCI, da UVI e da unidade de grandes queimados.

* RA3. Define o material, o espazo e o instrumental dunha sala de autopsias, atendendo
a un protocolo preestablecido relativo ao estudo dun cadaver.

— CA3.1. Recibironse e espironse os cadaveres, nun suposto practico na sala de autop-
sias, favorecendo as medidas de seguridade e de intimidade.

— CA3.2. Trasladouse un cadaver a camara frigorifica, nun suposto practico na sala de
autopsias, por medio dos medios de transporte e accesorios requiridos para tal fin, garan-
tindo a sua integridade.

— CAZ3.3. Efectuouse a colocacion do cadaver na mesa de autopsias, nun suposto prac-
tico na sala de autopsias, preservando a sua integridade, para que o persoal destinado
para tal fin leve a cabo a autopsia.

— CA3.4. Identificouse o instrumental co que se vaia realizar a autopsia, tendo en conta
as medidas hixiénico-sanitarias e de conservacion.

— CA3.5. Clasificaronse, pesaronse, embalaronse e etiquetaronse as mostras da autop-
sia, nun suposto practico na sala de autopsias, salvagardando as medidas requiridas para
a autoproteccién na manipulaciéon de mostras.

— CA3.6. Identificouse o lugar de conservacion dos cadaveres, nun suposto practico
na sala de autopsias, seguindo o protocolo establecido polo centro sanitario, ata que sexa
requirido polos servizos.

— CA3.7. Describironse as técnicas de limpeza do instrumental e da mesa de autopsias,
nun suposto practico na sala de autopsias, considerando os protocolos de prevencion de
riscos laborais, de limpeza e desinfeccion de material dun centro sanitario.

1.3.2. Contidos basicos.

— Posiciéns dos pacientes en unidades especiais.

* Anatomicas.

* Cirurxicas.

* Patoloxias.

— Materiais da area cirurxica.

» Camas: posiciéns e accesorios.

» Mesas cirurxicas: clases e accesorios.

» Accesorios para mobilizar cadaveres: tipos.

* Instrumental de autopsias.

» Accesorios para a mobilizacion de pacientes: tipos e caracteristicas.

» Equipamento dos servizos especiais: tipos.

— Suxeicién e inmobilizacién en UCI, UVI e unidade de grandes queimados.

* Tipos.

» Accesorios.

— Protocolos, normativa e impresos de unidades especiais.

* Impresos para a mobilizacion de cadaveres.

* Normas de conservacion de cadaveres.

* Normativa sobre riscos laborais.

* Protocolos de asepsia.

* Limpeza instrumental e mesas de autopsias: técnicas, instrumentos e protocolos.
1.3.3. Orientacidéns pedagoxicas.

Este médulo especifico contén a formacion asociada a funcion de traslado e colabo-
racion na mobilizacion e na inmobilizacién de pacientes en unidades especiais, baixo a

supervision do persoal responsable.

A definicion desta funcion e as lifas de actuaciéon no proceso de ensino e aprendizaxe
que permiten alcanzar os obxectivos do moédulo han versar sobre:

— Colaboracién na mobilizacion de pacientes e preparacion da mesa cirlrxica e os seus
accesorios, baixo a supervision do persoal correspondente de cada unidade.

— Realizacién das mobilizacions, as inmobilizacions e as suxeicions de pacientes nas
unidades de coidados intensivos (UCI), de vixilancia intensiva (UVI) e de grandes queima-
dos baixo a supervision do persoal correspondente.

— Trasladar, colocar e espir o cadaver, e preparar da sala e do instrumental de autopsias
para poder levar a cabo o estudo forense, baixo a supervisién do persoal correspondente.

— Colaboracion na realizacion dos coidados de pacientes de enfermaria.
1.4. Mdédulo especifico: formacion en centros de traballo.
» Cédigo: ME0152.

e Duracién: 160 horas.

1.4.1. Resultados de aprendizaxe e criterios de avaliacion.

* RA1. Recofiece a estrutura xerarquica da empresa e identifica as funcions asignadas
a cada nivel en relacién co desenvolvemento da actividade.

— CA1.1. Identificouse a estrutura organizativa da empresa e as funciéns de cada area.

— CA1.2. Identificaronse os procedementos de traballo no desenvolvemento do proceso
produtivo.

— CA1.3. Relacionaronse as competencias dos recursos humanos co desenvolvemento
da actividade produtiva.

— CA1.4. Identificouse a importancia de cada elemento da rede no desenvolvemento da
actividade da empresa.

— CA1.5. Relacionaronse as vantaxes e os inconvenientes da estrutura da empresa
fronte a outros tipos de organizacions empresariais.

— CA1.6. Analizouse o tecido empresarial do sector en funcién da prestacion que ofrece.

— CA1.7. Recofiecéronse as empresas tipo e indicaronse a sua estrutura organizativa e
as funcioéns de cada departamento.

* RA2. Amosa habitos éticos e laborais no desenvolvemento da sua actividade profe-
sional, de acordo coas caracteristicas da tarefa asignada e segundo os procedementos
establecidos da empresa.

— CA2.1. Reconeceuse e xustificouse:
— Disposicion persoal e temporal que necesita o posto de traballo.
— Actitudes persoais (puntualidade, empatia etc.) e profesionais (orde, limpeza e se-

guridade necesarias para o posto de traballo, responsabilidade etc.).

— Requisitos actitudinais ante a prevencion de riscos na actividade profesional e as
medidas de proteccién persoal.

— Requisitos actitudinais referidos a calidade na actividade profesional.

— Actitudes relacionadas co propio equipo de traballo e coa estrutura xerarquica es-
tablecida na empresa.

— CA2.2. |dentificaronse as normas de prevencion de riscos laborais que cumpra apli-
car na actividade profesional e os aspectos fundamentais da lei de prevencion de riscos
laborais.

— CA2.3. Aplicaronse os equipamentos de proteccién individual segundo os riscos da
actividade profesional e as normas da empresa.

— CA2.4. Mantivose unha actitude clara de respecto polo ambiente nas actividades des-
envolvidas e aplicaronse as normas internas e externas vinculadas.

— CA2.5. Mantivéronse organizados, limpos e libres de obstaculos o posto de traballo e
a area correspondente ao desenvolvemento da actividade.

— CA2.6. Interpretaronse e cumprironse as instrucions recibidas, e responsabilizouse do
traballo asignado.

— CA2.7. Estableceuse unha comunicacién e unha relacién eficaces coa persoa res-
ponsable en cada situacion e cos membros do seu equipo, e mantivose un trato fluido e
correcto.

— CAZ2.8. Valorouse a importancia da actividade propia e a adaptacién aos cambios de
tarefas asignadas no desenvolvemento dos procesos produtivos da empresa, integrandose
nas novas funcions.

— CA2.9. Comprometeuse responsablemente na aplicacion das normas e dos procede-
mentos no desenvolvemento de calquera actividade ou tarefa.

* RA3. Ordena e traslada os documentos, os materiais e os equipamentos dun centro
sanitario, e proporciona a informacion demandada.

— CA3.1. Ordenaronse os documentos recibidos nos servizos xerais do centro sanitario,
clasificados por servizos.

— CA3.2. Ordenaronse os arquivadores coa documentacion ou a correspondencia de
cada servizo, para a sua posterior distribucion.

— CA3.3. Fotocopiaronse e encadernaronse os impresos e a documentacion, utilizando
as maquinas existentes para tal fin, para ter cubertas as necesidades do centro sanitario.

— CA3.4. Trasladouse e colocouse no seu lugar de destino o material e os equipamen-
tos sanitarios e non sanitarios, para garantir a sua dispofibilidade, baixo a supervision da
persoa responsable.

— CA3.5. Informouse e atendeuse o publico ofrecendo as indicacions basicas para favo-
recer o funcionamento do centro sanitario.

— CA3.6. Cumprironse e seguironse as técnicas de primeiros auxilios basicos e os pro-
tocolos de emerxencia establecidos no centro sanitario, para favorecer a integridade das
persoas que se achen nel, asegurando a sua seguridade.

— CA3.7. Atendeuse a persoa usuaria e/ou paciente de xeito claro e conciso, ofrecendo
as indicaciéns basicas para mellorar a utilizacion dos servizos e favorecer a axilidade dos
seus tramites, no centro de atencion primaria.

— CA3.8. Atendeuse o teléfono ao longo da xornada, en colaboracién co persoal do cen-
tro de atencién primaria, seguindo instrucions da persoa superior xerarquica, para asegurar
unha atencion continuada nese centro.

* RA4. Traslada e colabora na mobilizacién de pacientes, cadaveres, amputacions e
fetos tanto no acceso como nas unidades de hospitalizacion dun centro sanitario, baixo a
supervision do persoal responsable.

— CA4.1. Colaborouse na mobilizacion de pacientes para axudar o persoal de enferma-

ria baixo a sua supervision a realizar os cometidos asistenciais, para o mellor desenvolve-
mento da atencion ao paciente, adecuandoos as necesidades deste.

— CA4.2. Seguironse os protocolos establecidos na mobilizacion de pacientes no centro
sanitario para favorecer a integridade destes, colaborando co persoal de enfermaria nos
coidados relacionados co paciente e respectando a sua intimidade.

— CA4.3. Asistiuse o persoal sanitario baixo a sua supervisién na inmobilizacién e na
suxeicion de pacientes para lles realizar as manobras sanitarias, evitando a aparicion de
lesions e garantindo a sua seguridade fisica.

— CA4 4. Identificaronse as caracteristicas do paciente para a sua suxeicion e/ou inmo-
bilizacion, en coordinacién co persoal sanitario, evitando agravar a sua situacion.

— CA4.5. Trasladouse o paciente, baixo a supervision do persoal de enfermaria, para
realizar as probas técnicas solicitadas polo persoal facultativo, ou en caso de emerxencia
do centro sanitario, garantindo a seguridade do paciente.

— CA4.6. Determinouse o circuito do traslado do paciente con anterioridade, para o rea-
lizar no menor tempo posible.

— CAA4.7. Trasladouse o cadaver, os fetos e as amputaciéns para seren estudados e/
ou recollidos polos servizos funerarios, cumprindo as medidas hixiénico-sanitarias e pre-
servando as condicidons de conservacion dos restos organicos, atendendo aos protocolos
establecidos.

— CA4.8. Comprobaronse os datos de identificacion dos cadaveres, os fetos e as ampu-
tacions para evitar erros, garantindo a coherencia cos datos das peticidons ou solicitudes e
preservando a sua confidencialidade.

* RAS5. Traslada e colabora na mobilizacién e na inmobilizacion de pacientes en unida-
des especiais, baixo a supervision do persoal responsable.

— CAb5.1. Colaborouse na mobilizacién de pacientes e preparouse a mesa cirdrxica € 0s
seus accesorios conforme os protocolos e as normas de asepsia do centro sanitario, baixo
a supervisién do persoal de enfermaria, para que o facultativo poida proceder a efectuar
as operacions cirurxicas.

— CAb.2. Realizaronse mobilizaciéons, inmobilizacidns e suxeicidons de pacientes nas
unidades de coidados intensivos (UCI), de vixilancia intensiva (UVI) e de grandes queima-
dos, colaborando co persoal correspondente de cada unidade e seguindo as normas do
centro sanitario, para axudar o persoal de enfermaria a realizar os coidados dos pacientes,
€ baixo a sua supervision.

— CAb5.3. Aplicaronse os protocolos de illamento e asepsia da UCI, da UVI e da unidade
de grandes queimados para previr a aparicion e a transmision de infecciéns, manexando
os dispositivos con este fin.

— CA5.4. Efectuouse o traslado, a colocacion e espiuse o cadaver, asi como se preparou
a sala e o instrumental de autopsias, para poder levar a cabo o estudo forense, baixo a
supervision do persoal responsable.

— CA5.5. Limpouse o instrumental e a mesa de autopsias para quedaren en condicions
de volveren ser utilizados, tendo en conta os protocolos sobre limpeza e desinfeccién de
material do centro sanitario.

2. Anexo Il.

A) Espazos minimos.

Superficie m?

Espazo formativo (12 alumnos/as)

Aula polivalente 30

Aula-taller sociosanitaria 60

B) Equipamentos minimos.

Espazo formativo Equipamento

— Computadores instalados en rede, canén de proxeccion e acceso a internet.

« Aula polivalente. . N .
P — Medios audiovisuais.

— Equipamentos sanitarios e non sanitarios, material de farmacia e almacén.
— Carros.

* Aula-taller sociosanitaria. |— Equipamentos de proteccion, traslado e transferencias.

— Mesas e instrumental cirurxico.

— Medio de transporte.

XN XUNTA
»¢ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




CVE-DOG: h5I3wer1-h988-qrb2-fyp6-vhyrpnfyrhk5

DOG Diario Oficial de Galicia

DOG Num. 195 Xoves, 11 de outubro de 2012 Pax. 39038

3. Anexo lll.

A) Especialidades do profesorado con atribucion docente nos modulos especificos do

perfil profesional.

Médulo especificos Especialidade do profesorado Corpo
Procesos sanitarios. Catedraticos/as de ensino
Procesos diagnosticos clinicos e | secundario.
* ME0149. Comunicacion de produtos ortoprotésicos. Profesorado de ensino secundario.

informacion, e ordenacion e
traslado de documentos, materiais | Procedementos sanitarios e
e equipamentos. asistenciais. Profesorado técnico de formacion
Procedementos de diagndstico profesional.

clinico e ortoprotésico.

Procesos sanitarios. Catedraticos/as de ensino
Procesos diagnodsticos clinicos e | secundario.
produtos ortoprotésicos. Profesorado de ensino secundario.

* MEO0150. Mobilizacién, traslado
e colocacion nas unidades de
hospitalizacion.

Procedementos sanitarios e
asistenciais. Profesorado técnico de formacion
Procedementos de diagndstico profesional.

clinico e ortoprotésico.

Procesos sanitarios. Catedraticos/as de ensino
Procesos diagnosticos clinicos e | secundario.
produtos ortoprotésicos. Profesorado de ensino secundario.

« MEO151. Mobilizacion, traslado e
colocacion en servizos especiais. Procedementos sanitarios e
asistenciais. Profesorado técnico de formacion
Procedementos de diagndstico profesional.

clinico e ortoprotésico.

B) Titulacions requiridas para a imparticion dos modulos especificos que conforman o
perfil profesional nos programas de cualificacion profesional inicial para os centros de titu-

laridade privada ou doutras administracions distintas da educativa.

Médulos especificos Titulaciéons

* ME0149. Comunicacion de informacion, e

ordenacién e traslado de documentos, materiais e » Licenciado/a, arquitecto/a, enxefieiro/a, mestre/a,
equipamentos. arquitecto/a técnico/a, enxefieiro/a técnico/a,

diplomado/a, titulo de grao, técnico/a superior, ou
* ME0150. Mobilizacion, traslado e colocacién nas outros titulos equivalentes cuxos perfis académicos

unidades de hospitalizacion. se correspondan coa formacion asociada aos
L . médulos especificos no programa de cualificacion
* MEO151. Mobilizacion, traslado e colocacion en profesional inicial.

servizos especiais.

4. Anexo |V.

Perfil das persoas formadoras que impartan os médulos especificos do perfil profesional
en contornos produtivos.

Médulo especifico Perfil profesional da persoa formadora

» Dominio dos cofiecementos e as técnicas que se relacionan coa
ordenacion e o traslado de documentos, materiais e equipamentos dun

« MEO149. Comunicacion de centro sanitario € a comunicacion da informacion demandada, que se
informacion. e ordenacion e acreditara mediante un dos xeitos seguintes:

traslado de documentos, materiais |— Formacién académica de técnico superior ou outras de superior nivel
€ equipamentos. relacionadas con este campo profesional.

— Experiencia profesional dun minimo de tres anos no campo das
competencias relacionadas con este médulo formativo.

» Dominio dos cofiecementos e as técnicas que se relacionan co
traslado e a colaboracion na mobilizacion de pacientes, cadaveres,
amputacions e fetos, tanto no acceso como nas unidades de

« ME0150. Mobilizacion, traslado hospitalizacion dun centro sanitario, baixo a supervision do persoal
e colocacién nas unidades de responsable, que se acreditara mediante un dos xeitos seguintes:

hospitalizacion. — Formacién académica de técnico superior ou outras de superior nivel
relacionadas con este campo profesional.

— Experiencia profesional dun minimo de tres anos no campo das
competencias relacionadas con este médulo formativo.

» Dominio dos cofiecementos e as técnicas que se relacionan co
traslado e a colaboracion na mobilizacion e inmobilizacion de pacientes
en unidades especiais, baixo a supervision do persoal responsable,

« MEO151. Mobilizacion, traslado e | due se acreditara mediante un dos xeitos seguintes:

colocacion en servizos especiais. | — Formacion académica de técnico superior ou outras de superior nivel
relacionadas con este campo profesional.

— Experiencia profesional dun minimo de tres anos no campo das
competencias relacionadas con este médulo formativo.

5. Anexo V.

Relacion dos médulos especificos coas unidades de competencia do Catalogo Nacional
de Cualificaciéns Profesionais que inclie o programa.

Maddulo especifico Unidades de competencia
* ME0149. Comunicacién de informacion, » UC2251_1: ordenar e trasladar os documentos, os
e ordenacion e traslado de documentos, materiais e os equipamentos dun centro sanitario, e
materiais e equipamentos. proporcionar a informaciéon demandada.

» UC2252_1: trasladar e colaborar na mobilizacion de

* MEO0150. Mobilizacién, traslado e pacientes, cadaveres, amputacions e fetos tanto no acceso
colocacion nas unidades de hospitalizacion. | como nas unidades de hospitalizacion dun centro sanitario,
baixo a supervision do persoal responsable.

» UC2253_1: trasladar e colaborar na mobilizacion e na
inmobilizacién dos pacientes en unidades especiais, baixo a
supervision do persoal responsable.

* MEO151. Mobilizacion, traslado e
colocacion en servizos especiais.

6. Anexo VI.

Distribucion horaria dos moédulos especificos.

Médulo especifico Horas totais Sesmns(f)e manais
* ME0149. Comunicacién de informacién, e ordenacion e traslado de 70 3
documentos, materiais e equipamentos.
« MEO0150. Mobilizacién, traslado e colocacién nas unidades de 210 9
hospitalizacion.
* MEO151. Mobilizacion, traslado e colocacién en servizos especiais. 140 6
* MEO152. Formacion en centros de traballo. 160

* Distribucién semanal para os centros que impartan as ensinanzas do programa de cualificacién profesio-
nal inicial en sesions de 50 minutos.

